SWALI: Konstantino mkuu ni nani, na je umuhimu wake katika
ukristo ni upi?

JIBU: Konstantino mkuu ni Mmoja wa wafalme waliotawala chini
ya dola ya Rumi, Kuanzia mwaka wa 306BK mpaka 337BK.

Dola hii ya Rumi ndiyo dola iliyokuwa na nguvu sana, zaidi ya
zote zilizowahi kutokea katika historia, ilifanikiwa kutawala
kikamilifu katika nyanja karibia zote, za kijeshi, kisiasi hadi
kiuchumi, na ndio ngome iliyodumu kwa muda mrefu kuliko zote.

ltakumbukwa kuwa hata wakati Kristo anakuja duniani, dola hii
ndio ilikuwa inatawala ulimwenguni kote na Kaisari ndiye
aliyekuwa mfalme. Israeli wakati huo halikuwa taifa huru kama
tunavyoliona sasa, bali ilikuwa koloni la Rumi, na watalawa na
maliwali wake wote akiwemo, Pilato na Herode walikuwa ni
Warumi.

Utawala huu ndio uliomsulubisha Kristo kwa shinikizo la
wayahudi. Lakini tunaona katika historia, injili ilipoanza
kuhubiriwa na jamii kubwa ya watu kugeuzwa kuwa wakristo



duniani kote, Utawala huu ulianza kulitesa kanisa, na hata baadhi
ya wafalme wao waovu waliotokea walitunga sheria kwamba
ikionekana mtu yeyote anajiita mkristo, basi adhabu yake ilikuwa
ni kifungo kama sio kifo.

Mfano wa watawala hawa alikuwa Nero, trajan, na Domitian, Na
hiyo ilipelekea jamii kubwa sana ya wakristo kuuawa kikatili,
wengine kuchomwa moto, wengine kusulubiwa, wengine
kuwekwa katika viwanja vya mauaji na kuachiwa wanyama wakali
wawaue, idadi ya mamilioni ya wakristo walipoteza maisha kwa
njia hii. Historia hiyo utaipata vema katika kitabu maarufu
kijulikanacho kama (Foxes book of martyrs). Kumbuka utawala
uliohusika ulikuwa ni huu wa Rumi, chini ya watawala wao
mbalimbali.

Hivyo kwa wakati wote huo ukristo ulionekana kama imani ya
vikundi fulani vya wavuruga amani..

Wakati huo Rumi lilikuwa ni taifa la kipagani likiongozwa kisiasa,
chini ya dini zao za miungu mingi.

Lakini alipokuja kutokea huyu mtawala mpya aliyeitwa Kostantino
baada ya watawala 59 kupita nyuma yake,



Kwa mujibu wa ushuhuda wake anasema wakati anakwenda
kupigana vita mojawapo kuu iliyomkabili, katika maono
aliona..msalaba angani, akaambiwa kwa ishara hii utashinda.
Hivyo Konstantino akaichukua nembo ya ukristo na kuipachika
katika ngao za jeshi lake, na hivyo akashinda vita ile iliyokuwa
inamkabili, ushindi huo ulimuimarishia sana ufalme wake.

Huo ndio ukawa mwanzo wake wa kuwa mkristo. Aliendelea
kuupa sana kipaumbele ukristo, Kuanzia huo wakati ndio ukawa
mwisho wa mauaji ya watakatifu. Na mwanzo wa dini ya
Kikatoliki.

Lakini historia inaonyesha Konstantini hakuwa ameupokea ukristo
katika ukamilifu wote, kama madhehebu baadhi yanavyoamini.
Bali ukristo wake ulikuwa na msukumo wa kisiasi pia nyuma yake,
ambao ulilenga kuwaunganisha wakristo na warumi wakipagani,
kwasababu hakuacha pia kuabudu miungu yake ya kirumi. Ndio
maana ibada gheni za miungu zilichanganywa na imani ya
mitume, kwa kuzaliwa kanisa katoliki na kulipelekea kanisa
kuingia katika kipindi kirefu sana cha ukimya kijulikanacho kama
kipindi cha giza.

Pamoja na hayo ni kweli alifanikiwa kukomesha mateso kwa



wakristo, na kuuthaminisha ukristo, na wakati mwingine kuruhusu
mabaraza ya Wakristo, kuthibitisha vipengele kadha wa kadha
vya imani, vilivyoleta msaada mwingi.

Lakini pia hakuuingiza Ukristo Katika misingi yake yote, ndio
maana kanisa liliongia katika kipindi cha giza.

Je! ni nini tunajifunza kwa Mtawala huyu?

Hata hivyo kwa sehemu yake alisimama kuanzisha Imani

ijapokuwa hakufanya katika utimilifu wote. llikuwa ni wajibu wa
mabaraza Na wazee na watakatifu, Kuyatengeneza yaliyosalia,
lakini hawakupiga hatua yoyote zaidi ya pale kwa miaka mingi.

Lakini ashukuriwe Mungu wakati wa matengenezo ulipofika
(Karne ya 15)..Bwana aliwanyanyua watu wake mbalimbal8
mfano wa Martin Luther, Zwingli, Calvin na wengineo
kulitengeneza upya kanisa kutoka katika misingi mibovu Mpaka
wakati wa Pentekoste, ambapo kanuni zote za Kibiblia
zilirejeshwa. Na mpaka sasa Kanisa linazidi kupanda katika
utumilifu wake wote.

Hivyo ni wajibu wetu, sote kusoma biblia na kuifahamu kwa kina



kwa mwongozo wa Roho Mtakatifu, lakini pia kuhubiri injili
kwasababu kwa njia hiyo ndivyo tutakavyoujenga ufalme Wa
Kristo Na kuufanya uenee duniani kote, kiufasaha.

Bwana akubariki.

Washirikishe na wengine habari hizi njema kwa kushea

Ikiwa utapenda kupata msaada wa kumpokea Yesu maishani
mwako bure, Basi wasiliana nasi kwa namba uzionazo chini ya
makala hii.

Pia kwa kupokea mafundisho ya kila siku kwa njia ya WHATSAPP,
jjunge na channel yetu kwa kubofya link hii >>
https://whatsapp.com/channel/0029VaBVhuA3WHTbKoz8jx10

Kwa mawasiliano: +255693036618 au +255789001312

Bwana akubariki.

Mafundisho mengine:


https://whatsapp.com/channel/0029VaBVhuA3WHTbKoz8jx10

Konstantino mkuu ni nani, na je anaumuhimu wowote katika
ukristo?

Naliupata wenyeji huu kwa mali nyingi, maana yake nini

(Matendo 22:28)

UKristo Ni Nini?

Je! Mtume Paulo alikuwa ni Mrumi, Myahudi au raia wa Tarso?

